
DARLLENWCH 
Genesis 32: 1-32

33: 1-17

ADNOD 
ALLWEDDOL 

1 Ioan 1: 9

Astudiaeth 4 Jacob –Y Darganfyddiad

Roedd Jacob ar ei ffordd adref, ugain mlynedd ar ôl ffoi oddi wrth ei frawd, Esau. Wrth ddod yn
nes at yr ardal lle'r oedd Esau'n byw, anfonodd negeswyr o'i flaen i ddweud wrth Esau ei fod ar y
ffordd.

■C Pa newyddion ddaeth negeswyr yn ôl i Jacob

Roedd Jacob wedi dychryn! Roedd yn meddwl bod Esau yn dod i ymladd ag ef! Gwnaeth Jacob
nifer o bethau i geisio arbed ei bobl.

■C Rhowch ✓ neu ✗ i ddangos a yw'r brawddegau hyn yn wir ai peidio:-

Rhannodd ei anifeiliaid yn ddau grŵp mawr. ................. 

Aeth i'r bryniau i guddio oddi wrth Esau. ................. 

Gweddïodd ar Dduw a gofyn am ei help. ................. 

Penderfynodd fynd nôl at Laban. ................. 

Anfonodd anrheg fawr at Esau. ................. 

Brysiodd ymlaen ar ei ben ei hunan i gael cyfarfod personol gydag Esau. .................

Yn ystod y nos, cafodd Jacob brofiad rhyfedd iawn.

■C Darllenwch am y profiad eto yn adnodau 24-31 ac atebwch y cwestiynau yn y

bylchau a rhoi cylch o'u cwmpas yn y CHWILAIR.

1. Sawl mab oedd gan Jacob bryd hynny?
2. Beth oedd enw'r rhyd neu'r afon yr aeth ei deulu cyfan
drosti?
3. Beth oedd yr ateb i'r cwestiwn 'Beth yw d'enw?'
4. Beth fu Jacob a'r gŵr yn ei wneud trwy'r nos?
5. Beth oedd yr enw newydd a gafodd Jacob?
6. Beth roddodd Jacob yn enw ar y lle?

■C Beth ddywedodd Jacob ar ôl cyfarfod â Duw?

Dyma'r 'allwedd' i ddatgloi ystyr y digwyddiad rhyfedd yn y nos. I Jacob, roedd cwrdd â DUW
hyd yn oed yn bwysicach na chwrdd â'i frawd. Roedd yr hyn a ddigwyddodd y noson honno'n
profi i Jacob bod gan Dduw gynlluniau ar ei gyfer o hyd. Doedd Duw ddim am ei roi o'r neilltu.
Roedd am wneud dyn newydd ohono, fel y mae'r enw newydd a gafodd yn awgrymu. 

Mae'n hollbwysig ein bod ninnau'n cael cyfarfod personol gyda Duw. Gallwn ddod at Dduw
trwy'r Arglwydd Iesu a chael maddeuant am bopeth rydym wedi'i wneud yn anghywir.

Awgrymiadau am Adnodau Eraill i’w Darllen 
Colosiaid 3: 12-14       Iago 4: 8      1 Ioan 1: 6-10 

■C Mae'r Adnod Allweddol yn dweud wrthym beth y mae Duw yn awyddus i'w 
wneud drosom ni. Ysgrifennwch hi yma. 

Drannoeth, daeth y ddau frawd wyneb yn wyneb! Roedd Jacob wedi bod yn poeni am y funud
hon ers amser maith ond aeth popeth yn iawn

■C Ysgrifennwch frawddeg i ddweud sut groeso gafodd Jacob gan Esau. 

Mae'n siwr bod Jacob yn hapus pan welodd fod Esau wedi maddau iddo! 
Yn hyn o beth, mae Esau'n esiampl dda i bawb ohonom, yn enwedig os ydym yn dilyn yr
Arglwydd Iesu. Mae EF wedi maddau i ni a dylen ninnau faddau i'r rhai sy'n gwneud rhywbeth i'n
brifo ni.

■C Chwiliwch am Effesiaid 4: 32 a'i hysgrifennu yma. 

